
Kari tninun

Tninun pnsltudan rdrudan ta, kiya enca knkla mi tmdahu dha qqridil ta
ita Sediq. enca ka payi Bakan Nawi alang Snuwil “Mqridil ta ita Sediq ini
kla tminun da, sqsiqa dha balay ka kiya, sluhay tminun ciida u pdparu balay
bubu dha, uxay wana pdaun kari rmngaw ka tminun nii, asi ka spoda
kndrumuc, gmita tminun bubu mi dadan dha qqridil, psaan dha tunux ka
euda tminun nii, asi ka psaun Inglungan.” Nasi nigan gnuqu ka tninun dha
daw ana ksangan bubu dha, uxay uri u sqada na cka dxral da.

Qmita knkla tninun laqi qqridil ka sediq alang, spruun dha bay qmita
ka gridil mkla tminun, kika asi ta klaun balay, sprun bay laqi qqridil ka
knkla tminun nii. Alang ta ita Sediq pa, laqi gqridil u nigan tninun dha lukus,
pala mi sow pndpilan lukus nigan tninun dha tokan balay mi tokan rawa ka
snaw url. rakaw lukus u primax dha mbanah, mqalux, mbhuway mi rakaw
mdamay(## ¢ ). Nigan bay knkla dha tminun ka rudan ta ita Sediq, klaun
dha bay tminun mi ou bay ka rakaw tninun dha ka qqridil, tmdahu bay sediq
alang. Tminun ka mqridil ta ita Sediq u mhuma naq kri mi gmnuqah, nuqah

nii ka waray ttinun dha, sow ka rakaw elu tninun dha capang doriq,

unsunguc mi miri nii wa, nigan pngluban Waya dha, tminun pala haya mi
ssais dha lukus, capang hilaw taqi mi Imlamu kabang ppanun.

Saya daw, ssalu dha lukus plkusun risaw mi wouwa cnduray duri da
mi, ssais dha bunuh, sapic mi lubuy ppsaan qqiya, wa mrana mi mnriyung
sow tdhriq ka tninan dha, wawa pqyaan gnabin baraw kana. Ani sow kiya

wa ini dha pdangi ka rakaw elu ttinun rudan ta.

